
				এই পাতাটির মুদ্রণ সংশোধন করা প্রয়োজন। 
ዪጋ &9 श्मिालश्न
সন্তুষ্ট । মধ্যে মধ্যে এর নীচে নামে, অনেকে কাশী পৰ্য্যন্ত ও যায়; কিন্তু বাঙ্গল দেশ পৰ্য্যন্ত এগোয় না । গ্রীষ্মের ভয়েই তারা বাঙ্গলায় যেতে চায় না ; হরিদ্বার, হৃষীকেশ প্রভৃতি যায়গা হোতে তারা যাত্রীদের সঙ্গ নেয়। পাণ্ডারা অতি শুদ্ধাচারী, এদের মধ্যে কর্ণাটী, দ্রাবিড়ী, সৌরাষ্ট্র ও দক্ষিণী ব্ৰাহ্মণই বেশী। এদেশে মোটেই মুসলমান নেই। পাণ্ডারা মাছ মাংস স্পর্শও করে না ; এদের চলন মিতাক্ষরার মতে ।
সঙ্গী সন্ন্যাসী দুজন অ, জ। সমস্ত দিন বিশ্রাম কৰূবেন, ঠিক কোল্লেন ; আমি বেচারা দিনটা কেমন কোরে কাটাই, ভেবে না পেয়ে বেরিয়ে পড়লুম। অনেকক্ষণ পাহাড়ে পাহাড়ে বেড়ান গেল, অনেক লোকের সঙ্গে আলাপ হোলে। আমি খানিক বেড়াচ্চি, খানিক বা একখানা পাথরের উপর বোসে প্রকৃতির শোভা দেখাচি, আ স্তমান সুৰ্য্যের রশ্মিজাল পৰ্ব্বতের পাশ দিয়ে শ্যামল প্রকৃতির মধ্যে এসে বিকীর্ণ হোয়ে পড়চে । আমাৰ দৃষ্টি কখন ধূসর পর্বত অঙ্গে, কখন সুৰ্যকিরণোদ্ভাসিত জ্যোতিৰ্ম্ময়ী অলকানন্দার উপর । দেখতে দেখতে কতকগুলি পৰ্ব্বতবাসিনী রমণী এসে আমাকে ঘিরে দাড়ালো ; এই নির্জন প্রদেশে আমাকে এক বোসে থাকতে দেখে তারা যে বিস্মিত, তা তাদের চাহিনী"তই বেশ বুঝতে পারা গেল। ধীরে ধীরে সাহস পেয়ে তারা ঐ মাকে দুই একটা কোরে অনেক প্রশ্ন জিজ্ঞাসা কোলে, কেন ... (শ ছেড়ে এসেছি, দেশে আমার আর কে আছে, আবার কৰে দেশে ফিরূবে, এই সব প্রশ্নের উত্তর দিতে গিয়ে দেখলুম, আমার প্রতি সহানুভূতিতে তাদের হৃদয় আন্দ্রে হোয়ে গেল। তারা প্ৰকাশ্যে আমায় কিছু না বলেও তাঁহাদের মনের ভাব স্পষ্ট বুঝতে পেরে আমার বড় আনন্দ হলো । এই দূরদেশে আমার মত প্ৰবাসীর প্রতি মা, বোনের মেহের আভাস ভারি প্রীতিকর ।
অলকানন্দ ও গঙ্গার সঙ্গমের একটু উপরে বেশ একটু নির্জন জায়গা আছে। বেড়াতে বেড়াতে সন্ধ্যার একটু আগে সেখানে ৯ গিয়ে একটা

